
MAYATZEKO LOREAK 
BIRJIÑARI 

Birjiñari baizayo 

Mayatza donkitzen, 

sestocho bat lorekin 

emen naiz arkitzen; 

borondate ozoas 

dizkat bai ezkeintzen, 

umill eta pozikan 

gaur bai, det agurtzen. 

Emenchen dira arros 

eta krabeliñak, 

pentsamentu, liriyo, 

abeli, jazmiñak, 

baratzik oneneko 

lorecho chit fiñak, 

¡zer guztora artukó 

dituben Birjiñak! 

Intzachoen tantoak 

dute dizdiratzen, 

eguzkiyen aurrian 

perlak bezelasen; 

inguru dena ere 

usai gozotutzen, 

sestochoari beira 

ez naiz bada aspertzen 

Bere aldarechoa 

det bai, apainduko, 

begiragarrizkoa 

laister det jarriko; 

lancho au bukatzian 

gogoz kantatuko 

¡zer zoriontazuna 

detan sentituko! 

